
Itzul dezaket erositakoa? 

Egoeraren arabera. Erosketa denda 

fisiko batean egiten bada, saltokia ez 

dago behartuta itzulketak onartzera, 

salbu eta berariaz adierazten ez badu 

edo produktua akastuna bada. Hori 

bai, dendak urte osoan zehar aldaketak 

edo itzulketak egiteko aukera ematen 

badu, merkealdian ere egin beharko du, ikusteko 

moduan kontrakoa zehaztu ezean.

Aldiz, Internet bidez erosten baduzu, legeak 

atzera egiteko eskubidearekin babesten zaitu: 14 

egun natural dituzu produktua azalpenik eman 

gabe itzultzeko.

Deepfakeak adimen 
artifizialarekin 
manipulatutako 
bideoak edo audioak 
dira. Benetako 
aurpegiak eta ahotsak 

Deepfakeak: ikusten duzun 
guztia ez da erreala 

Nire maleta galdu dute. Zer egin behar dut?

Hegazkinetik jaitsi, maleta zintan noiz agertuko den zain... baina ez da agertzen. Hori gertatzen bada, 

zer egin behar duzu lehenik?  

Hegan egin duzun airelinearen mostradorera joan behar duzu, egoera azaldu eta EIPa (edo Ekipajearen 

Irregulartasun-Partea) eskatu. Une horretan erreklamatzerik ez baduzu, hauek dira erreklamazioa aurkezteko 

epeak:

Zein da maleta bat galtzeagatiko kalte-ordaina? Airelineek euren erantzukizuna mugatzen dute: 1.885 € inguru 

(1.519 DEG) kaltea edo galera gertatzeagatik. Ekipajearen barruan objektu baliotsuak badituzu (bitxiak, kamerak, dirua), 

fakturatzean balio aitorpen berezia egin ezean ez daude beti estalita.

ZIBERSEGURTASUNA

BIDAIAK

Itzultzeko zalantza baduzu, ez erosi: bidalketa 

eta itzulketa bakoitzak planeta kutsatzen 

duten garraioa eta enbalajea sortzen ditu. 

Kalterik izanez gero, 7 egun ekipajea jasotzen duzun egunetik.

Atzerapenik izanez gero, 21 egun, entregatzen dizutenetik. 

EROSKETAK

€

hain zehatz imitatzen dituztenez, erraz 
engaina dezakete. Buloak zabaltzeko, 
adierazpenak faltsutzeko edo norbaiten izen 
ona kaltetzeko erabiltzen dira. 

Arazoa da oso azkar zirkulatzen dutela sare 
sozialetan eta mezularitzako aplikazioetan, eta 
askotan egiaztatu aurretik partekatzen direla. Gure 
burua babesteko, gomendagarria da jasotzen 
dugun informazio guztiari arreta handia jartzea, 
sinesgarritasun gutxikoa dirudienaz ez fidatzea 
eta beti iturri fidagarriekin kontrastatzea.. Oso 
garrantzitsua da informazioa kontrastatzea, 
jatorrizko iturria zein den bilatzea eta sen ona 
aplikatzea.



2026ko urtarriletik aurrera, txartelarekin, Bizum 
bidez eta antzeko beste metodo batzuekin egindako 
transakzio elektroniko guztien berri xehetasun 
handiagoz emateko eskatuko die Ogasunak bankuei 
eta ordainketa-plataformei.

Aholkua: zure kontuak eta egiaztagiriak ordenatuta 
izateak etorkizuneko konplikazioak saihestuko dizkizu 
eta zure finantzen benetako kontrola izateko aukera 
emango dizu. 

Ogasunaren kontrol gehiago 

Bizum bidezko ordainketen 

gainean 

ORDAINKETAK

PRODUCTOS KM 0 

Kontsumoa gaur

USB-C kargagailua

2024ko abenduaren 28tik, 

mugikorrek, tabletek, kamerek 

eta beste gailu batzuek USB-C 

kargagailu komuna erabili 

beharko dute, Europako araudia egokitu duen 

442/2024 Errege Dekretuaren arabera. 2026an 

neurria gailu eramangarrietara zabalduko da. 

Gainera, fabrikatzaileek argi jakinarazi beharko 

dute kargagailua barne dagoen ala ez, eta gailua 

kargagailurik erosi gabe erosteko aukera eman 

beharko dute. 

Berrerabili zure USB-C kargagailuak eta 
saihestu hondakin gehiago sortzea.

Nekazaritza Ministerioaren 

arabera, urtean 25 kilo janari 

botatzen dira familia bakoitzeko. 

Imajinatzen al duzu zenbat 

diru eta baliabide galtzen diren 

horren ondorioz? Gutxi botatzen 

dugula uste badugu ere, datuek 

erakusten dute elikagai gehienak 

erosketa desegokiak egiteagatik, 

axolarik gabe biltegiratzeagatik 

edo soberakinak ez 

aprobetxatzeagatik joaten direla 

zakarrontzira.  

Gehien galtzen diren elikagaiak 

fruta, barazkiak, ogia, produktu 

freskoak eta etxean prestatutako 

janariak dira. Baina ia guztiek 

dute konponbidea ohitura 

txikiak hartzen baditugu: 

erosketa plani�katzea, ondo 

kontserbatzea, soberakinak 

aprobetxatzea... 

Erosi aurretik, begiratu zer 

duzun. Erabili lehenik “prest” 

dagoena, eta izoztu denbora 

laburrean erabiliko ez duzuna. 

Neurriko anoak zerbitzatu eta 

saihestu platerean janaria uztea. 

Etxerako aholkua

Helburua gardentasuna indartzea 
eta ezkutuko ekonomiaren 
kontra borrokatzea da, baina 
eguneroko ordainketak 
kudeatzeko orduan ere izan 
dezake eragina. Komenigarria da 
zure mugimenduak berrikustea eta zure eragiketa 
guztiak behar bezala justifikatuta eta erregistratuta 
daudela ziurtatzea. 

ELIKAGAIAK ALFERRIK GALTZEA

Zer elikagai botatzen ditugu... eta 

zer egin dezakezu hori saihesteko 

ARAU-ALDAKETAK

Ertainak trikimailua du

EROSKETAK

ZERGATIK FUNTZIONATZEN 

DU?

Gure garunak konparatzeko 

erreferentziak bilatzen dituelako. 

Hiru aukera ikusten baditugu, 

muturrekoak saihestu eta erdikoa 

aukeratu ohi dugu, egokiena ez 

bada ere.

Erabaki “adimenduna” hartzen 

dugula sentitzeko modu bat 

da, baina prezioak aurkezteko 

moduak eragin handia du 

horretan.

Aholku praktikoa

Erabaki aurretik, pentsatu erositakoa benetan erabiliko duzun. Egin kontuak: 

benetan konpentsatzen al du “pixka bat gehiagoren truke gehiago” hartzeak? 

Batzuetan, aurreztea amuari ezetz esatean datza.

kontsumoBIDE 55.zk

2,5€ 3,95€ 5€

Gauza bera gertatzen da hanburgesa eta patata 
menuekin, streaming harpidetzekin eta horien HD 
bertsioekin eta orekatuak diruditen iragarkiekin. 
Baina kontsumitzaile garenez, komeni da 
gogoraraztea aukerarik onena ez dela beti saltokiak 
erakargarriena egiten duena, benetan behar duguna 
baizik.

Amu efektua ez da kointzidentzia, zu konturatu 
gabe zure erabakiak bideratzeko diseinatutako 
estrategia baizik. Bere indarra era automatikoan 
jardutean datza: bitarteko aukera bat ikusten dugu 
eta zentzuzkoena dela onartzen dugu, nahiz eta beti 
horrela ez izan. Horregatik, garrantzitsua da une 
batez gelditzea, aukera bakoitzaren benetako balioa 
alderatzea eta gure beharretan pentsatzea. Gogora 
ekarri behar da aukera guztiak ez daudela zure 
onurarako diseinatuta, salmentak maximizatzeko 
baizik. Hori da dinamika horietan ez erortzeko eta 
kontsumo kontzientea egiteko lehen urratsa.

¿Cómo detectarlo?

Ohartu al zara zineman krispeten poltsa 
ertaina dela “zentzuzkoena”? Edo 
kafetegi batean kafe txikia ia ertaina 
bezain garestia dela, eta azkenean 
handia aukeratzen duzula? Hori ez 
da kasualitatea: amu-efektua esaten 
zaio. Saltokiek produktuen tamainak 
eta prezioak diseinatzen dituzte, ondo 
aukeratzen ari garela sinetsita, uste 
baino gehiago gasta dezagun. Egia esan, txikia garestia da, nahita, 

eta handia, gehiegizkoa.

Emaitza: gehienok ertaina aukeratu 
eta gehiago gastatzen dugu.

5€ 3,99€

Kontsumitzaileen Eskubideen Munduko Eguna

MARTXOAK 15

Influencerren bidezko publizitatearen jokabide-kodea

2025eko urrian indarrean sartu ziren arau berriek sare sozialetako ezkutuko 
publizitatearekin amaitzea dute helburu. Hemendik aurrera, Instagram edo TikTok 
plataformetan sustapen-edukia sortzen dutenek argi eta garbi identifikatu beharko 
dute “Publizitatea”, “Publi” edo “Ordaindutako lankidetza” gisa. Neurri horrek mezu

PUBLIZITATEA

Kontsumoa gaur

kontsumoBIDE 55.zk

Xehetasunez                                                                                                                              

Nahitaezko gardentasuna: “kolab” edo “marka-oparia” bezalako eufemismorik ez.     

Erantzukizun partekatua: influencerrek, enpresek eta agentziek araua bete behar dute.

Urtero, martxoaren 15aren bueltan, 
Kontsumobidetik kalera irteten gara, kontsumo-
arloko informazioa eta eskubideak herritarrei 
hurbiltzeko. Egun hori funtsezkoa da gogorarazteko 
modu kontzientean, informatuan eta arduratsuan 
kontsumitzea ere kontsumitzaile gisa babesteko 
modu bat dela.

1962ra jo behar dugu. Garai hartan Estatu 
Batuetako presidentea zen John F. Kennedyk 
kontsumitzaileen eskubideen aldeko hitzaldi 
historikoa eman zuen Kongresuaren aurrean. 
Bere hitzaldia esaldi irmo batekin hasi zuen: 
“Kontsumitzaile hitzak, definizioz, denok barne 
hartzen gaitu” (“Consumers, by definition, include 
us all”). Hitz horiekin, Gobernuak kontsumitzaileen 
babesean duen erantzukizuna eta kolektibo 
horren beharrak eta interesak ezagutzearen eta 
eskubide oinarrizkoenen erabilera bermatzearen 
garrantzia azpimarratu zituen: segurtasunerako, 
informazioa jasotzeko, aukeratzeko eta entzuna 
izateko eskubidea.

Badakizu zergatik den martxoaren 
15a Kontsumitzaileen Eguna?

Geroago, garai hartako Kontsumitzaileen 
Elkarteen Nazioarteko Erakundeak (IOCU), 
gaur egun Consumers International (CI) 
izenez ezagutzen denak, 1983an, lehen aldiz, 
egun hori Kontsumitzaileen Eskubideen 
Munduko Eguna ospatzeko aukeratzea 
erabaki zuen.

#Colaboración pagada

engainagarrietatik babesten ditu kontsumitzaileak, eta komunikazio digital 
etikoagoa eta gardenagoa sustatzen du, une oro jakin dadin edukia gomendio 
pertsonala ala iragarkia den.

Martxoaren 13an hiru euskal 
hiriburuetan aurkituko gaituzu.        
Zatoz gu ikustera!

Ingurumena errespetatzea merkataritza-erakarpen 

bihurtu da, eta, beraz, greenwashing izeneko 

jardunbide ez zintzoak sortu dira.

Gero eta marka gehiago berdez janzten 
dira, baina atzean ez dago beti benetako 
konpromisorik. “Eko”, “natural” 
edo “jasangarri” hitzak benetakoak 
izatearen frogarik gabe erabiltzean datza 
greenwashing-a edo ekopostureoa. 
Kontsumitzailea nahasteko eta ingurumen 
arloko kezka salmenta-tresna gisa baliatzeko 
modu bat da.

Kontsumo-ohiturak aldatu egin dira azken 
urteotan, eta produktu edo zerbitzu bat 
erosteko orduan, prezioa edo kalitatea 
kontuan hartzeaz gain, gero eta pertsona 
gehiagok erosketak ingurumenean izan 
dezakeen eragina baloratzen dute. 
MARCO komunikazio agentziak egindako 
Kontsumitzailearen 2025eko Txosten 
Globalaren arabera, "kontsumitzaileen 
%65ak marka baten ingurumen arloko 
ekimenen arabera erosketa ohiturak aldatuko 
lituzke".

Horrek esan nahi du greenwashing-ak 
zuzenean oztopatzen duela trantsizio 

Artikulua

kontsumoBIDE 55.zk

"Berdea" den guztia 
jasangarria al da?

ekologikoa; izan ere, hori egiteak, 
kontsumitzailearen eskubideak zalantzan 
jartzeaz gain, zaildu egiten du kontsumitzaileak 
duen gaitasuna ingurumenerako onuragarriak 
edo kaltegabeak diren erabakiak hartzeko.

GREENWASHING-ARI AURRE 

EGITEKO ARAUDIAK

Gero eta marka gehiagok kapitalizatu nahi 
duten arazo hori ikusita, Europar Batasunak 
kontsumitzaileak trantsizio ekologikorako 
ahalduntzea helburu duen 2024/825 (EB) 
Zuzentaraua sartu du, jardunbide komertzial 
desleialen aurkako babes hobea emanda.



Kontsumitzaile gisa, ez da beti erraza izaten greenwashing jardunbideak 

hautematea, baina badira gure erosketek jasangarritasunarekiko 

konpromisoa isla dezaten jarrai ditzakegun zenbait gomendio: 

FSC, Fair Trade, EU Ecolabel edo Ecocert ziurtagiri aintzatetsiak 

bilatzea

Produktu iraunkorren alde egitea eta erabilera bakarrekoak baztertzea

Karbono aztarna murrizten duten eta gertuko ekonomia sustatzen 

duten tokiko produktuak edo bidezko merkataritzakoak erostea

Hondakinak murriztea, beharrezkoa dena bakarrik erosiz eta ahal den 

guztietan berrerabiliz 

Esanahi argirik gabeko terminologia 

erabiltzea, adibidez, “ekolagunkoia”

Ekoizpen prozesu kaltegarriekin jarraitzen 

den bitartean produktu “berdeak” 

merkaturatzea 

Naturarekin erlazionatutako irudiak 

erabiltzea

Produktu bat “emisioetan neutroa” dela 

esatea, karbono-kredituen erosketan 

oinarrituta, haren inpaktua benetan 

murriztu gabe

Produktu bat organikoa edo birziklatua 

dela baieztatzea, ezaugarri horiek haren 

zati batek baino ez dituenean.

Enpresak berak, benetako abalik gabe, 

sortutako zigilu berdeak erabiltzea. 

Helburu horrekin, araudi berriak ingurumen-
baieztapen anbiguo, engainagarri eta ez 
oso zorrotzei, jasangarritasun-bereizgarri 
ez oso gardenei edo ondasunen zaharkitze 
goiztiarreko jardunbide programatuei aurre 
egiteko arau espezifikoak sartzen ditu. 

EBko estatu kideek martxoaren 27a baino 
lehen onartu eta argitaratu beharko dute 
zuzentarau hori berariazko arau nazional 
batean, eta sei hilabete geroago hasiko dira 
xedapenak aplikatzen. 

Jasangarritasun Korporatiboko Txostenen 
Zuzentaraua (CSRD) 2027an indarrean 
jartzearen helburua, era berean, bezeroak 
limurtzeko greenwashing-a erabiltzen duten 
enpresak geldiaraztea da. Araudi horrek 
jasangarritasunaren arloan duten eragina 
zorrotz eta osorik jakinaraztea eskatzen die 
enpresei, informazio hori finantza arloko 
informazioaren maila berean jartzeko. 

NOLA KONTSUMI DEZAKEGU 

MODU ARDURATSUAGOAN?

Ekozuritzearen ohiko zenbait 

jardunbide 

Apartamentu bat alokatzea aukera 

egokia da oporraldiaz gozatzeko, 

baina funtsezkoa da 

buruz jokatzea

Gero eta bidaiari gehiagok aukeratzen dute 
oporretako etxebizitzetan ostatu hartzea, 
bakoitzaren beharretara egokitzeko moduko 
alternatiba baitira. Hori dela eta, azken 
urteotan asko igo da erabilera turistikoko 
etxebizitzen eskaintza, baina distira egiten 
duen guztia ez da urrea.

Apartamentu turistiko bat alokatzean zenbait 
neurri hartzea komeni da, nahigabeak 
edo, zuzenean, iruzurrak, saihesteko. Ezer 
zehaztu aurretik, egiaztatu eskaintzak 
informazio argia eta zehatza jasotzen 
duela: benetako kokapena, argazki berriak 
eta deskribapenarekin bat datozenak, 
ostatuaren ezaugarriak, barne sartzen 
diren zerbitzuak eta, aplikagarri denean, 
autonomia-erkidegoan etxebizitza turistiko 
gisa duen lizentzia edo erregistroa.

Ez fidatu “mauken” promesez: oso prezio 
baxuak inguruko batez bestekoarekin 
alderatuta, edo ez ohiko deskontuak. 
Eskaintza horiek, batez ere oso irudi 

Artikulua

Oporrak 
etxean bezala

erakargarriekin batera agertzen badira, 
alerta-seinale ohikoenetako bat dira.

Erreserba eta ordainketa plataforma 
seguruen bidez egin beti, eta norbanakoa 
bada, lehenetsi arrastoa uzten duten 
metodoak (txartelarekin ordaintzea, banku-
transferentzia egiaztagiriarekin, idatzizko 
kontratua). Saihestu bide pribatutik edo 
plataformatik kanpoko bideetatik egindako 
transferentziak: iruzur asko aldez aurretik 
ordaintzea eskatzen denean gertatzen dira, 
batzuetan denborarekin estututa.

Era berean, komeni da aurretik leku berean 
egon direnen iritziak eta aipamenak 
berrikustea: iragarkiak ez badu baloraziorik 
edo ez badira fidagarriak, ez fidatu. Ahal 
baduzu, jarri harremanetan anfitrioiarekin, 
eskatu harremanetarako telefono-zenbakia 
eta ziurtatu argi erantzuten duela. Puntu 
horretan zerbaitek huts egiten badu, aztertu 
erreserba baztertzeko aukera.

Oporretako alokairu egokiak gardentasuna, egiazko 
informazioa eta kontratu argiak konbinatzen ditu. 
Zuhurtasun eta sen on pixka batekin, arriskuak murriztu 
eta zure oporrak lasai gozatu ditzakezu.

ETXE TRUKEA

Eusko Jaurlaritzako Turismo, Merkataritza eta Kontsumo Sailak zortzi 
ikuskatzaile berri gehitu ditu erabilera turistikoko etxebizitzen eta 
horiek merkaturatzen dituzten plataforma digitalen gaineko zaintza 
areagotzeko. Gehikuntza hori 2026ko aurrekontuaren barruan dago, 
eta tresna eta araudi berriak berme handiagoz aplikatzeko beharrari 
erantzuten dio, hala nola iraupen laburreko alokairuen Europako 
Erregelamendua eta Espainiako Gobernuaren leihatila digital 
bakarra.

Norbanakoen arteko etxeen trukea da gure 
oporretan bidaiatzeko beste aukera bat; 
Etxe baten erosotasunari uko egin gabe 
bidaiatzeko modurik merkeenetakoa izan 
daiteke.

Elkarrekiko trukea egiteko 
aukera dago, hau da, bi jabek 
euren etxebizitzak aldi berean 
edo data desberdinetan 
trukatzea adosten dute. Edo 
abegikortasun-truke bat aukera 
daiteke. Horrekin, etxeak 
trukatu beharrean, ostalariaren 
etxeko gela batean ostatu 
hartzeko aukera ematen da, 
beste etxearen jabeek beste 
une batean gauza bera egiten 
duten bitartean.

Egonaldi mota horiek sare sozialen edo 
kontaktu pertsonalen bidez antolatzen dira, 
baina arriskutsua da, ez baitago inolako 
bermerik, ezta ustekaberen baten aurrean 
erreklamatzeko aukerarik ere. Horregatik, 
gero eta bidaiari gehiagok aukeratzen dute, 
besteak beste, identitatea egiaztatzeko 
sistemak, beste erabiltzaile batzuen 
balorazioak edo aseguru bat kontratatzeko 
aukera eskaintzen duten plataformak 
erabiltzea.

Nolanahi ere, ezinbestekoa da trukearen 
arauak eta baldintzak argi eta garbi 
ezartzea, berretsi aurretik. Horien artean 
egon daitezke, besteak beste, egonaldian 
alderdi bakoitzak egin behar dituen 

oinarrizko zereginak (zaborra ateratzea 
edo landareak ureztatzea), eremu 

edo etxetresna elektriko jakin 
batzuen erabilera baimendua, 

maskotei buruzko politika edo 
egonaldian bisitak jasotzea 
baimenduta dagoen ala ez. 
Halaber, alderdi praktikoak 

adostea komeni da, hala 
nola giltzak emateko modua, 

egonaldiaren amaierako garbiketa 
edo barne sartzen den kontsumo 

maila. Zenbat eta arau gehiago 
idatzita egon, orduan eta errazagoa izango 
da trukea konfiantzaz eta ustekaberik gabe 
egitea.

Gure etxebizitza lagatzen badugu, 
segurtasun neurriak har ditzakegu, hala 
nola ostatu-hartzailea egiaztatzea, etxearen 
egoera dokumentatzea, objektu baliotsuak 
babestea, bizilagunei jakinaraztea edo 
gure etxeko asegurua berrikustea, balizko 
kalteak estaliko dituela ziurtatzeko. 
Gonbidatuak gu bagara, garrantzitsua da 
iritziak kontsultatzea, adostutako arauak 
errespetatzea eta edozein gorabehera 
jakinaraztea.

Gehikuntza horiekin, Eusko Jaurlaritzak sektorearen gainbegiraketa hobetzea, erregulazioa 
betetzen dela ziurtatzea eta turismo eredu ordenatuago eta jasangarriagorantz aurrera egitea 
du helburu.

Ikuskatzaile gehiago alokairu turistikoa kontrolatzeko

Ana María Sánchez Herráez, Kontsumobideko zuzendaria

"Kontsumobide kontsumitzaileen    

funtsezko aliatutzat hartu behar da"

Elkarrizketa

Kontsumobideren zuzendaritzak erronka handia 

dakar. Zerk motibatu zaitu, etapa berri honetan, buru 

izatera eta nola egiten diozu aurre erantzukizun horri?

Zeintzuk dira datozen urteetarako zeure buruari 

ezarri dizkiozun ildo estrategiko nagusiak? Ba al 

dago bereziki azpimarratu nahi duzun arloren bat?

Zure ustez, zeintzuk dira gaur egun Euskadin 

kontsumoaren arloko erronka premiazkoenak?

Arlo juridikoan eta datuen babesean duzun 

esperientziatik, nola lagun dezake Kontsumobidek 

herritarrak ingurune digitalean kontzienteago eta 

arduratsuago izaten?

Erronka guztiz zirraragarria eta ilusionagarria da. 

Kontsumoaren arloan gehien eragin dezakedan eta 

egoera zaurgarrienean dauden pertsonen eskubideak 

gehien defenda ditzakedan lekuan nago. Nire aldetik dena 

jarriko dut kontsumitzaileak babesteko, Kontsumobideko 

zuzendaritzatik koordinatuz, informatuz eta neurriak 

ezarriz. Eta hori guztia kontsumoan esku hartzen duten 

eragileekin hitz eginda.

Kontsumitzaileek gero eta gehiago ezagutzen gaituzte eta 

gure bulegoetara joaten dira, baina globalizazioak eta online 

erosketek enpresak identi�katzea edo haiekin harremanetan 

jartzea oztopatzen dute, eta horrek eskubideak gauzatzea 

zailtzen du. Kontsumo arduratsuari buruzko informazioa eta 

prestakuntza funtsezkoak dira. Kontsumitzaileen Estatutua 

bete eta betearazi behar dugu.

Karguan nagoen bitartean kontsumitzaileek euren eskubideez 

gehiago jabetzea eta euren interesen defentsan Administrazioan 

aliatu bat dutela jakitea lortzen badut, nire lan berezi hau oso 

pozgarria izango da.

Gure kanaletako informazioaren bidez pertsonei kontzienteago 

eta arduratsuago izaten laguntzeko tresnak ditugu, eta 

lankidetzak indartuko ditugu irrati eta telebistako kanpainen, 

webgunearen bidezko informazioaren, kontsumitzaile elkarte 

eta erakundeekin elkarlanean aritzearen eta prestakuntzaren 

bidez. Kontsumo arduratsu eta jasangarriaren garrantziaz 

sentsibilizatuko dugu, orain indar handiagoa jarriz online 

egiten diren erosketatan. Kontsumitzaileen eskubideak 

errespetatzen direla bermatzeko merkatua zaintzea, digitala 

batez ere, lan handia eta amaierarik gabea da.

Ingurune digitalean, kontsumitzaileek abusuzko edo 

engainuzko jardunbideen aurrean euren eskubideak 

erabiltzea lortu behar dugu. Euskadiko Kontsumoko 

Arbitraje Batzordea gatazkak borondatez, inpartzialtasunez 

eta ekitatez konpontzeko metodo alternatibo eta eraginkorra 

da, eta erabilera hori orokortu egin behar dugu. Funtsezkoa 

da eskaintzen ditugun baliabide guztiak erabiltzea eta 

kontsumoari erantzukizunetik heltzea.
Kontsumobiderentzat ezarri dudan ildo nagusia pertsonen 

kolektibo guztietara iritsi ahal izatea da, kolektibo horien 

egoera soziala edo/eta ekonomikoa edo desgaitasun-maila 

edozein dela ere. Kontsumoaren babesean erreferente 

izateko gai izan behar dugu, kontsumitzaileak informatuta 

egon daitezen eta euren gatazkak modu arin, eraginkor 

eta integralean konpon ditzaten, enpresek arbitrajearekiko 

eta jardunbide egokien kodeekiko duten atxikimendua 

areagotuz. Eta hori guztia inplikatutako alde guztiekin hitz 

eginda.

kontsumoBIDE 55.zk

Zer mezu helarazi nahiko zenieke euskal 

kontsumitzaileei etapa berri honen hasieran?

“Defendatu zure eskubideak. Babestu zaitez Kontsumobiden”. 

Nire mezuaren erdigunea banaka eta taldean ahalduntzea, 

justizia soziala areagotzea eta jasangarritasuna lortzea 

dira. Kontsumoa gizarte-gurpilaren parte da, ez da ekintza 

indibidual soila, eskubideak baliatzen diren neurrian ahalmen 

kolektiboko tresna baizik. 

Gure konpromisoa komunitatearen ongizatea eta 

ingurumenarekiko errespetua lehenetsiko dituen kontsumo 

kontziente eta jasangarria sustatzea da, zaharkitze programatuaren 

eta onura azkarraren gainetik. Merkatariekin eta enpresekin hitz 

egingo dugu, guztien interesak bateratzeko. Lehenesten hasita, 

tokiko ekonomiaren alde egin behar dugu, arlo digitalean ere 

zero kilometroa bultzatu behar dugu, konponketa-birziklapena 

sustatu eta etorkizun berdeagorako eta gizartearen ikuspegitik 

bidezkoagorako behar den guztia indartu.

Trantsizio digitalak eta kontsumo eredu berriek ezin dute 

inor atzean utzi. Arreta berezia jarriko dugu kolektibo 

kalteberenak babesten, arrakala digitalari aurre eginez eta 

pertsona guztiek, errenta, bizilekua edo desgaitasuna edozein 

dela ere, euren eskubideak erabat baliatu ahal izango dituztela 

ziurtatuz. Kontsumobide kontsumitzaileen funtsezko 

aliatutzat hartu behar da.

Erreportajea

Prezioak igo egiten dira, formatuak 

aldatu, eta produktu batzuek betikoak 

dirudite... baina ez dira. Azken 

urteotan, prezioen igoera orokorraz 

gain, garestitzeko modu sotilagoak 

agertu dira, eta ez ditugu beti lehen 

begiratuan antzematen. Aldaketak 

errezetetan, berdinak diruditen arren 

kantitate txikiagoa duten ontziak edo 

aldez aurretik abisatu gabe prezio 

igoera dutenak dira gaur egun gure 

etxeko ekonomian eragina duten 

jardunbideetako batzuk. Testuinguru 

horretan, begirada kritikoarekin 

jarraitzea funtsezkoa da behar baino 

gehiago ez ordaintzeko. Informazioak 

eta konparazioak gure aliaturik 

onenak izaten jarraitzen dute. 

Jardunbide horiek identifikatzea 

da erabaki informatuak hartzeko 

eta kontsumitzaile gisa ditugun 

eskubideak babesteko lehen urratsa.

Prezioen igoera eta in�azioa

Ba al dakizu zer esan nahi duen eta nola 

eragiten dion zure ekonomiari?

1

2

3

4

Inflazioak bere aztarna uzten jarraitzen 

du milaka etxeren egunerokoan. 

Hilabetearen arabera zifra batzuk 

edo besteak diren arren, 2026an ere 

erosketa saskiaren garestitzeak kezka 

handienetako bat izaten jarraitzen du 

kontsumitzaileentzat. 

Egunerokoan

ezkutatutako in�azioa

� �

Inflazioa Kontsumoko Prezioen Indizearen 

(KPI) bidez neurtzen da. Sistema horri 

esker, prezioek denboran zehar izan 

duten bilakaera jakin daiteke.

Prezio bera

Kantitate txikiagoa

Inflazioa gertatzen da produktuen eta zerbitzuen 

prezioak aldi batez igotzen direnean.

Inflazioa dagoenean, zure erosteko ahalmena 

murriztu egiten da: duzun diruak balioa galtzen du.

Kopuru berarekin lehen baino produktu 

gutxiago erosi ahal izango dituzulako. 



duzunean, edukia murriztu egin 

dela ohartzen zara. Estrategia 

hori asko erabiltzen da prezioa 

zuzenean igo gabe produkzio-

kostuen igoera konpentsatzeko.

Erreduflazioa legez kanpokoa ez 

bada ere, gardentasuna behar da: 

kantitateari, pisuari edo unitateei 

buruzko informazioa argi eta 

garbi agertu behar da ontzian. 

Horregatik, funtsezkoa da neurri-

unitate bakoitzeko prezioari (€/

kg, €/l…) erreparatzea, neurri 

desberdinetako produktuak 

Oharkabean pasa arren gure 

poltsikoan eragin zuzena duten 

garestitze modu berriak gehitu 

behar zaizkio igoera orokor 

horri. Hauek dira ezagutu behar 

dituzun inflazio modu berriak.

Erredu�azioa: kopuru 

txikiagoa, prezio bera

Erreduflazioa azken urteetako 

jardunbide ohikoenetakoa da, 

eta prezio berari eutsiz produktu 

baten kantitatea murriztean 

datza. Hau da, gutxiagorengatik 

prezio bera ordaintzen duzu. Era 

askotara ager daiteke: gramo 

gutxiago dituen txokolate 

tableta, garbikari pote estuagoa, 

edo aurreko bertsioarekin 

alderatuta mililitroak galdu 

dituen zuku brick-a. Lehen 

begiratuan, ontzia berdin-

berdina dela eman dezake, 

baina pisu garbia aztertzen 

alderatzeko aukera ematen baitu, 

eta aldizka berrikusi behar ditugu 

artikuluen pisua edo unitate-

kopurua. Gainera, murrizketa 

ez da soilik supermerkatuko 

produktuetara mugatzen: 

zerbitzuetan eta aseguruetan ere 

gerta daiteke, kuota berarekin 

jarraitzen dute, baina estaldurak 

edo prestazioak murrizten 

dituzte.

Cheap�azioa: itxura bera, 

kalitate txikiagoa

Batzuetan produktu batek betiko 

bera dirudi: ontzi bera, prezio 

bera, baina kontsumitzean 

kalitate desberdina nabaritzen 

duzu. Zaporea, testura edo 

eraginkortasuna aldatu egin 

dira, enpresak balio handiagoko 

osagaien ordez merkeagoak 

sartu dituelako. Fenomeno 

horri cheapflazioa esaten zaio. 

Kontsumitzaileen eta 

Erabiltzaileen Erakundearen 

(OCU) arabera, marken %40ak 

baino gehiagok produktuen 

kantitatea murriztu du,  

prezioa jaitsi gabe.

Erreportajea

kontsumoBIDE nº55

Zer dio legeak honi buruz?

Estatuko legeak produktu guztiek euren ezaugarriei eta 
prezioei buruzko informazio argia eta egiazkoa izatea 
bermatzen du. Zehazki, 3423/2000 Errege Dekretuak 
artikulu bakoitzean guztizko salmenta-prezioa (zergak 
barne) eta neurri-unitate bakoitzeko prezioa (€/kg, €/l, 
etab.) adieraztera behartzen du. Horri esker, erraz konpara 
ditzakezu tamaina desberdineko produktuak.

Gainera, Kontsumoko Lege Orokorrak etiketako 
informazioa nahikoa eta ez engainagarria izatea eskatzen 
du. Produktu bat ezkutuan aldatu dela ikusten baduzu 
(kantitate gutxiago edo kalitate txarragoa abisurik gabe), 
kontsumo-agintariei edo elkarteei erreklama diezaiekezu.

Ez da kantitatea murrizten, 

erreduflazioarekin gertatzen den 

bezala, errezeta merkatzen da.

Funtsezko osagaiak ordezkatzea, 

aroma artifizialak erabiltzea edo 

kalitatezko lehengaiak murriztea 

ohiko seinaleak dira. Gero eta 

kostu handiagoko testuinguruan, 

marka batzuek aldaketa horiek 

egitea erabaki dute, marjinei 

eusteko, prezioa igo gabe.

Merke�azioa: oinarrizkoenaren 

prezioa igotzen denean

Merkeflazioa, produkturik 

merkeenak, eguneroko 

oinarrizko erosketaren parte 

direnak, beste batzuk baino 

azkarrago garestitzen hasten 

direnean gertatzen den 

azken aldiko fenomenoa da. 

Ontzia eta tamaina ez dira 

aldatzen, baina prezioa arrazoi 

nabarmenik gabe igotzen da. 

Fenomeno horrek eragin berezia 

du funtsezko artikulu horien 

mende daudenengan, edozein 

igoerak zuzenean kaltetzen baitu 

familiaren aurrekontua.

Lehen begiratuan, produktuak 

berbera dirudi. Hala ere, 

prezioaren igoerarekin batera, 

kalitatean edo konposizioan 

aldaketa txikiak izan ohi dira, 

eta horiek oharkabean igarotzen 

dira.

Erabaki kontzienteak

Tresnarik onena informazioa 

da oraindik ere: alderatzeak, 

etiketak irakurtzeak eta 

xehetasun txikiak behatzeak 

aldaketak detektatzeko eta 

erabaki kontzienteagoak 

hartzeko aukera ematen digu. 

Informatzea zure poltsikoa 

babestea ere bada: inflazio modu 

berri horiek nola funtzionatzen 

duten zenbat eta hobeto jakin, 

orduan eta gaitasun handiagoa 

izango duzu kontsumitzaile 

gisa dituzun eskubideak 

aukeratzeko, erreklamatzeko eta 

defendatzeko.

kontsumoBIDE 55.zk

Berrikusi beti supermerkatuko 

linealean agertzen den unitateko 

prezioa (€/kg, €/l, €/dozena).

Zerbait aldizka erosten baduzu 

eta orain prezio berean gutxiago 

pisatzen duela edo pieza gutxiago 

ekartzen dituela ikusten baduzu, 

ziurrenik erredu�azioa izan du.

Alderatu osagaiak eta etiketak. 

Produktu batek berdina badirudi 

baina errezeta aldatu badu 

(adibidez, kakao gutxiago edo 

betegarri gehiago), cheap�aziopean 

dago.

Kantitate-murrizketak etiketan 

agertu behar dira, letra txikia 

begiratu.

Ez kontsumitu beti marka bera. 

Gomendagarria da kontsumitzen 

ditugun markak dibertsi�katzea 

eta produktuen pisuan edo 

tamainan izan ditzaketen aldaketak 

aztertzea. Erreparatu produktuaren 

tamaina edo pisua aldatu den, eta 

bilatu enpresak horri buruz zer 

azaltzen duen. Bere justi�kazioak 

konbentzitzen al zaitu?

EGUNEROKOTASUNERAKO

AHOLKU PRAKTIKOAK



Kontsumobiderekin harremanetan jartzen dira 
kontsumoari buruzko zalantzak dituztenean, 
baina prestakuntza jaso nahi duten pertsonen 
prestasuna nahiko mugatua da datei 
eta ordutegiei dagokienez. Horregatik, 
Kontsumobidek beste urrats bat eman du 
enpresetara hurbiltzeko, eta Telegrameko 
kanal bat jarri du haien eskura.

Dokumentazioa une oro eskuragarri izateko 
kanal bat edukitzeak erraztu egiten du pertsona 
gehiago prestatzea. Gainera, mugikorraren 
bidez informazioa eskuratzeko aukera beste 
gailu batzuen mende egotea baino askoz ere 
erosoagoa da.

Telegrameko kanalak gero eta gehiago 
erabiltzen dira komunikatzeko bide gisa, baita 
administrazioen aldetik ere.

Kanal pribatua da, eta interesdunak QR baten 
bidez sartzen dira bertara. Bertan, “BOT” 
batek sarbidea eskatzen duen enpresaren 
datuak jasotzen ditu (izena eta posta kodea), 
eta kanalerako zuzeneko sarbidea ematen du.

Kanalak ez du elkarrekintzarako aukerarik 
ematen, eta, beraz, Kontsumobide da horri 
edukia eman diezaiokeen figura bakarra.

Kontsumoko prestakuntza

kontsumoBIDE 55.zk

Área de compras y servicios Nola sortu zen ideia? 

Kanalaren ezaugarriak

ENPRESENTZAKO TELEGRAM KANALA

Kontsumobidek saltokiei eta 

ostalaritzako enpresei prestakuntza 

emateko sortutako kanala da

VITORIA-GASTEIZ  

Adriano VI.a, 20-1. 

945 01 66 00

formacion-araba@kontsumobide.eus

DONOSTIA 

Zarategi pasealekua, 82-84 bis 

943 02 25 90

formacion-gipuzkoa@kontsumobide.eus

BILBO

Nicolas Alcorta, 2-1. 

944 03 22 20

formacion-bizkaia@kontsumobide.eus

Nolakoa da eskaintzen dugun 
prestakuntza?

KONTSUMOBIDEREN PRESTAKUNTZA-ZENTROAK

kontsumoBIDE 55.zk

10 modulutan banatutako prestakuntza da, 
eta guztira 2 ordu inguru irauten du.

Astean modulu bat argitaratzen da, eta modulu 
bakoitzak 15 minutu inguru eskatzen ditu 
irakurtzeko eta proposatutako jardueretarako.

1. Kontsumobide

2. Kontsumobide eta enpresa

3. Enpresaren betebeharrak

4. Merkatuaren kontrola eta 
ikuskapena

5. Produktuaren segurtasuna eta 
arriskuen jakinarazpena

6. Gatazkak konpontzeko bideak

7. Urruneko edo saltokitik 
kanpoko salmentak

LANTZEN DIREN GAIAK

Irudi estankoa: atal horretako 

informazio garrantzitsuenarekin 

Informazio gehiago:  Bideoak, 

webgunerako estekak... atal bakoitza 

sakonago ezagutu ahal izateko.

Proposatzen dizuguna: Merkataritza-

jardueran erabilgarriak diren 

kontzeptuak indarrean jartzeko 

jarduera.

Modulu bakoitzak hauek ditu:



2026tik aurrera, kostu eta kudeaketa 

berriak hartu beharko dira norberaren 

gain, hala nola urteko asegurua (20 eta 

100 € artean) edo DGTn erregistratzea, 

baina neurriak segurtasuna eta 

bizikidetza hobetzea du helburu, 

ibilgailu bakoitza identifikatzeko eta 

istripuen biktima izan daitezkeenak 

babesteko.

Gero eta pertsona gehiago mugitzen dira hirian patinete 

elektrikoan: erosoa, ekonomikoa eta jasangarria da. Baina 

2026ko urtarrilaren 2tik aurrera ibilgailu horiek erabiltzeko eta 

erosteko modua aldatuko duen estatuko araudi berria sartu 

da indarrean. Horietako bat baduzu edo eskuratzeko asmoa 

baduzu, betebehar berriak ezagutzea komeni da, zehapenak 

saihesteko.

Arau horiek bete gabe zirkulatzea garesti atera daiteke: isunak 

1.000 eurokoak izan daitezke asegururik ez badago edo 

ibilgailuak dagokion ziurtagiria ez badu. Era berean, ezin izango 

da espaloietatik zirkulatu, ezta entzungailuak eraman edo beste 

pertsona bat garraiatu ere. Araudiak aldaketa garrantzitsuak 

dakartza patinete elektrikoa erabiltzen dutenentzat.

Datorren urtetik aurrera ezinbestekoa izango da:

Baduzu zure patinete 

elektrikorako asegururik? 

Kontsumobide, zugandik gertu

2026tik aurrera, patinete elektrikoek 

asegurua, ziurtagiria eta DGTko 

erregistroa izan beharko dute. 

kontsumoBIDE 55.zk

Hirugarrenei eragindako kalte 

pertsonalak eta materialak estaliko 

dituen nahitaezko asegurua izatea.

Ibilgailua DGTn erregistratzea: 

nahitaezkoa izango da patinetea 

datu base o�zialean inskribatzea 

zirkulatu aurretik, ziurtagiria eta 

aseguruaren estaldura lortzeko aldez 

aurreko urrats gisa.

Etiketa edo identi�kazio-

matrikula: patinete bakoitzak bere 

erregistro-zenbakia izan beharko 

du ikusgai, kalte materialen edo 

pertsonalen estaldura bermatu ahal 

izateko.

Ezarritako baldintza teknikoak eta 

segurtasunekoak betetzen dituzten 

modelo homologatuekin bakarrik 

zirkulatzea.

Baldintza teknikoak betetzea: 

6 eta 25 km/h arteko abiadura, 

pisu mugatua eta balazta, argi eta 

seinaleztapen sistema egokiak.

Hirietako trafikoaren antolaketa eta zure 

segurtasuna hobetzea helburu duen araudia

Informatu eta zirkulatu segurtasunez, 
araua ezagutzea zu babestea baita

Betetzen ez baduzu, isuna jaso dezakezu

Non erreklamatu 

kontsumo arazo bat badut

 Kontsumo 
orokorra

  Hornidurak
(argia, ura, gasa)

 Etxebizitza (obra, 
kontratu, klausulak)

 Bankuak eta 
aseguruak

 Telefona eta 
Internet

 Erosketak (denda 
fisikoa edo online)

 Zerbitzu 
digitalak

 Aisia, prestakuntza 
eta beste zerbitzuak 

 Garraioa eta 
turismoa

Kontsumobide/KIUB

*Kontsumobideko erreklamazioak aurrez aurrekoak edo onlinekoak izan daitezke.

Enpresa hornitzailea

Kontsumobide/KIUB

Bankua edo 
aseguru-etxea

Telefonia edo Internet 
konpainia

Denda edo 
marketplace-a

Plataforma

Zerbitzua ematen 
duen enpresa

Lehenik garraio-
enpresari

Hegazkinen kasuan, 
lehenik airelinari

Bitartekotza edo 
salaketa Kontsumobiden

Erreklamazioa 
Kontsumobideri

Bitartekotza edo 
salaketa

Erreklamazioa 
Kontsumobideri

Erreklamazioa 
Kontsumobideri

Erreklamazio-orria
Kontsumobide

Erreklamazioa 
Kontsumobideri

Erreklamazioa 
Kontsumobideri

Garraioaren Arbitraje 
Batzordea

Hegazkinen kasuan, 
AESA. 

Nire arazoa bada... Lehenik hemen erreklamatu Ez bada konpontzen




